
Иса Месихиң доглан гүни

1 Шол гүнлерде кайсар Август бүтин дүнйəде илат язувыны

гечирмели диен буйругы чыкарды. 2 Бу Кириниусың Сирия

хəкимлик эдйəн вагтында гечирилен илкинҗи язувды. 3 Хеммелер

язылмак үчин өз шəхерлерине гитдилер. 4 Юсуп-да Давудың

өйүнден ве неслинден болансоң, ол ерде адыны яздырмак үчин,

Җелиледəки Насыра шəхеринден ёла дүшүп, Давудың Яхудадакы

Бейтуллахам диен шəхерине гитди. 5 Гөврели адаглысы Меръем

хем янындады. 6 Олар Бейтуллахамдакалар, Меръемиң догурмалы

гүни-сагады гелди. 7 Ол илкинҗи оглуны догруп, гундага

долады-да, Оны бир ахырда ятырды. Чүнки олара мыхманханада ер

ёкды. 8 Шол төвереклерде чопанлар барды. Олар гиҗелерине дүзде

галып, сүрүлерини бакардылар. 9 Ине, Реббиң перишдеси олара

гөрүнди, Реббиң ялкымы даш-төвереги ягтылтды. Чопанлар гаты

горкдулар. 10 Перишде олара шейле дийди: «Горкмаң, ине, мен сизе

бүтин халкы бегендирҗек шатлыгы бушлаярын: 11 Шу гүн Давудың

шəхеринде сизе Халасгəр догулды. Ол Реб Месихдир. 12 Сизе

аламат шейле: сиз ахырда ятан, гундага долангы бир чаганы

тапарсыңыз». 13 Бирденкə перишде билен бирликде Гөкдəки

гошундан бир улы мəхелле гөрүнди. Олар Худайы əвүп

диййəрдилер: 14 «Иң ёкарларда Худая шөхрат, ер йүзүнде

парахатлык, ынсанлар арасында хошниетлилик болсун!» 15

Перишделер чопанларың янындан айрылып, Гөге чыканларында,

чопанлар бири-бирлерине: «Бейтуллахама гидип, бу болан ваканы,

Реббиң бизе билдирен задыны гөрелиң» дийишдилер. 16

Шейлеликде, ылгап барып, Меръеми, Юсубы ве ахырда ятан чаганы

тапдылар. 17 Муны гөренлеринде, бу чага хакда өзлерине айдылан

сөзи олара гүррүң бердилер. 18 Муны эшиденлериң бары

чопанларың айданларына хайран галдылар. 19 Меръем болса бу

затлар хакда ягшы ойланып, буларың барыны йүрегинде саклаярды.

20 Чопанлар хемме гөрүп-эшиденлериниң өзлерине айдылышы ялы

боланлыгы үчин, Худайы шөхратландырып, өвүп, ызларына



өврүлдилер.


